
15 sentyabr 2020-ci il, çərşənbə axşamı

İqtisadi Şuranın qarşısında qoyulan  
vəzifələr dövrün çağırışlarına cavab verir

Qeyd edim ki, dövlətimizin başçı-
sının təşəbbüsü və rəhbərliyi ilə atılan 
bu mühüm addım– İqtisadi Şuranın 
fəaliyyətə başlaması yeni bir platfor-
ma olaraq dünya və milli iqtisadiyyat 
üçün mürəkkəb bir dövrdə ən çətin 
tapşırıqları kollegial şəkildə müzakirə 
etmək, ortaq məxrəcə gəlmək üçün 
əlverişli institutdur. Şuranın Prezi-
dentin müvafiq fərmanı ilə qarşıya 
qoyulan tapşırıqları yerinə yetirmək 
üçün bütün təşkilati, iqtisadi və maliyyə 
imkanları var.

Yeri gəlmişkən, dövlətimizin 
başçısının tapşırığına əsasən İqtisadi 
Şura iqtisadi siyasətin çərçivələrinə 
dair Proqram hazırlayacaq. Həmin 
Proqram əsasında dövlət investisiyala-
rına paralel olaraq özəl yerli və xarici 
investisiyaların cəlb edilməsi yeni dövr 
iqtisadi siyasətinin əsas istiqamət olacaq, 
həmçinin özəl sektorun aparıcı rolu 
təmin olunacaq və investisiya mühitinin 
yaxşılaşdırılması üçün ciddi və radikal 
addımlar atılacaq. 

Ümumiyyətlə, milli iqtisadi inkişaf 
qarşısında duran strateji çağırışlara adek-
vat cavabın verilməsini gerçəkləşdirmək 
məqsədilə cənab Prezident qarşıya yeni 
vəzifələr qoyub. Həmin vəzifələr əsasən 
makroiqtisadi və maliyyə sabitliyinin 
qorunması, iqtisadiyyatın illik artım 
tempinin yüksəldilməsi üçün yeni 
mexanizmlərinin formalaşdırılması, 
daha dayanıqlı və inklüziv iqtisadi artım 
mənbələrinin yaradılması, xüsusilə özəl 
investisiyaların, o cümlədən birbaşa 
xarici investisiyaların cəlb olunmasıdır. 
Bu sıralamada, şübhəsiz ki, investisiya 
mühitinin radikal yaxşılaşdırılması, 
ölkə iqtisadiyyatının beynəlxalq rəqabət 
qabiliyyətinin gücləndirilməsi, sosial-iq-
tisadi rifah səviyyəsinin yüksəldilməsi və 
digər strateji məsələlər prioritet xarakter 
daşıyır. 

Qeyd edilən vəzifələr sırasında 
makroiqtisadi və maliyyə sabitliyinin 
qorunması kimi önəmli bir məsələ barədə 
bir qədər ətraflı danışmaq istərdim. 
Əvvəla, bununla bağlı ölkədə son 17 ildə 
güclü potensial yaradılıb. Məhz bunun 
nəticəsidir ki, pandemiya şəraitində 
Azərbaycanın maliyyə-bank sektoru 
virusun doğurduğu mənfi təmayüllərə 
qarşı dözümlülük nümayiş etdirib. 
Faktlara diqqət yetirək. Belə ki, ölkənin 
maliyyə-bank sektorunun aktivləri bu 
ilin iyul ayında ötən ilin eyni dövrü ilə 
müqayisədə təxminən 6 faiz artıb, biznes 
kreditlərinin ümumi portfeldə çəkisi ilin 
əvvəli ilə müqayisədə sabit qalıb, istehlak 
kreditlərinin xüsusi çəkisi isə 3 faizə 
yaxın azalıb. Eyni zamanda, bankların 
xidmət şəbəkəsinin (filial, şöbə ATM-lər 
üzrə) əhatə dairəsi üzrə azalma tenden-
siyası dayanıb və iyulda mötədil artım 
tendensiyası nümayiş etdirilib. Bundan 
başqa, pandemiyanın mənfi təsirlərinə 
baxmayaraq, bank sektoru rentabelli 
şəraitdə fəaliyyət göstərib və sektorun 
xalis mənfəəti bu ilin iyulunda 15 faiz 
artaraq 428 milyon manata çatıb. Digər 
tərəfdən, 2020-ci il iyulun sonuna olan 
göstəricilərə əsasən, bank sektorunun 
ümumi kredit portfelinin həcmi iyun ayı 

ilə müqayisədə 35 milyon manat artaraq 
14 milyard 585 milyon manat olub. 
Eyni zamanda, artıq iyuldan başlayaraq 
maliyyə bazarlarında aparılan sanasi-
ya tədbirlərinin nəticəsi olaraq kredit 
portfellərinin keyfiyyət əmsallarında 
müsbət siqnallar qeydə alınıb. 

Bax, belə bir potensialın mövcudluğu 
şəraitində maliyyə sabitliyinin qorunma-
sı, bu sabitliyin daha da möhkəmlənməsi 
heç bir şübhə doğurmur. 

Yeri gəlmişkən, Azərbaycanın BMT-
nin “Davamlı inkişaf hesabatı – 2020” 
sənədində dünyanın 166 ölkəsi arasında 
“davamlı inkişaf məqsədləri indeksi” 
üzrə 54-cü pillədə qərarlaşması da ölkədə 
maliyyə sabitliyinin qorunmasının bariz 
nümunəsidir. Bunun nəticəsidir ki, res-
publikamız “davamlı inkişaf məqsədləri 
indeksi”nə görə dünyada hər üç ölkədən 
ikisini qabaqlayıb. Bu göstəricilərə görə 
Azərbaycan regional liderdir və 54-cü 
yerdə qərarlaşaraq bütün qonşularını 
geridə qoyub. 

Azərbaycan belə bir uğura Prezident 
İlham Əliyevin rəhbərliyi ilə həyata 
keçirilən iqtisadi və sosial islahatların 
nəticəsində nail olub. 

Burada onu da qeyd edək ki, hələ 
ilin əvvəlindən dünyada koronavirusun 

yayılmasının qlobal iqtisadiyyata, eləcə 
də neft bazarlarına mənfi təsirlərinin 
olacağı proqnozlaşdırılıb. Ötən müddətdə 
isə beynəlxalq aləmdə bir sıra iqti-
sadi geriləmələr qeydə alınıb. Lakin 
ölkəmizin iqtisadiyyatında dayanıqlılıq 
görülən tədbirlər nəticəsində 2014-cü 
ildən başlanan qlobal maliyyə-iqtisadi 
böhranı dövründən də möhkəmdir. 
Başqa sözlə, dünyada özünü göstərən 
mənfi iqtisadi meyillərə baxmayaraq, 
Azərbaycan iqtisadiyyatı inkişaf edir, 
ölkənin maliyyə imkanları genişlənir. 
Dövlətimizin başçısının vurğuladığı kimi, 
ölkə iqtisadiyyatının kifayət qədər yüksək 
maliyyə immuniteti və təhlükəsizlik “yas-
tığı” mövcuddur. Azərbaycanın müsbət 
beynəlxalq investisiya mövqeyi onun 
beynəlxalq kreditor rolunda çıxış etdiyini 
göstərir.

Xatırladım ki, qeyd olunan 
vəzifələrin icrasını təmin etmək 
məqsədilə cənab Prezidentin imzaladığı 
sözügedən fərmanda İqtisadi Şuraya 
iqtisadiyyatın bütün bölmələrində, o 
cümlədən fiskal, monetar və maliyyə-
bank sahələrində, real sektorda, özəl 
investisiyaların təşviq edilməsində, 
dövlət müəssisələrinin fəaliyyətinin 
tənzimlənməsində, sosial müdafiə sis-
teminin səmərəliliyinin artırılmasında, 
səhiyyə və təhsilin inkişafında dünyada 
mövcud olan uğurlu modellər əsasında 
təkliflər hazırlamaq da tapşırılıb.

Təbi ki, İqtisadi Şura fərmanda 
nəzərdə tutulan tədbirlərin həyata 
keçirilməsi məqsədilə yerli və xarici 
ekspertlərin, beynəlxalq təşkilatların və 
elmi müəssisələrin təkliflərindən də geniş 
şəkildə bəhrələnəcək. 

Vəkil HÜSEYNOV,  
Azərbaycan Dövlət İqtisad 

Universitetinin (UNEC) professoru

Azərbaycanda bu gün postpandemiya dövründə 
milli iqtisadiyyatı müasir çağırışlara uyğun 
inkişaf etdirmək prioritet vəzifələrdən biridir. 

Prezident İlham Əliyevin “Azərbaycan Respublikasında 
iqtisadi siyasətin və iqtisadi islahatların yeni idarəetmə 
çərçivəsinin yaradılması və “Azərbaycan Respublikası-
nın Maliyyə Sabitliyi Şurasının yaradılması haqqında” 

Azərbaycan Respublikası Prezidentinin 2016-cı il 15 iyul tarixli fərmanının 
ləğv edilməsi barədə” 9 sentyabr 2020-ci il tarixli fərmanı ilə İqtisadi Şura-
nın yaradılmasında da əsas məqsəd həmin vəzifənin həyata keçirilməsidir. 

Düz 102 il əvvəl, 2018-ci il sentyabrın 
15-də Azərbaycan xalqının tarixində şanlı 
hadisə baş vermişdir. General Nuru paşanın 
komandanlığı ilə Bakı erməni-daşnak 
işğalından azad edilmişdir. İllər, onilliklər 
bir-birini əvəz edir, lakin xalqımızın Nuru 
paşaya olan sonsuz sevgi və ehtiramı bir an 
belə azalmır, əksinə artır. 

Azərbaycan Xalq Cümhuriyyətinin 
Təhsil naziri  Nəsib bəy Yusifbəyli 
“Аzərbаycаn” qəzеtinin 1918-ci il 8 nоyаbr 
tаrixli sаyında hərbi məktəbin ilk buraxılışın-
da Nuru paşanın atası Hacı Əhməd paşaya 
xitabən demişdir: “Zаti-аliləri, sizin şаnlı 
оğullаrınız Ənvər paşa və Nuru paşanın 
аdlаrı nəinki təkcə Аzərbаycаnın, еyni 
zаmаndа bütün türk xаlqlаrının yаddаşındа 

həmişəlik qаlаcаqdır”. 1918-ci il mayın 
28-də Azərbaycan öz müstəqilliyini elan 
edərək, müsəman Şərqində ilk demokratik 
cümhuriyyət qurmaq yolunu tutmuşdu. 
Həmin günlərdə Fətəli xan Xoyskinin baş-
çılığı ilə ilk Müvəqqəti hökumətinin tərkibi 
təsdiq edildi. Hökumətin qarşısında duran 
ən mühüm vəzifələrdən biri Bakını mümkün 
qədər daşnak və bolşevik  rejimindən tez 
azad etmək idi. 

Qeyd etmək lazımdır ki, Azərbaycanın 
müstəqilliyi son dərəcə çətin və mürəkkəb 
bir tarixi dövrə təsadüf etmişdi. Qatı erməni 
şovinisti, cinayətkar bolşevik  Şaumyanın 
nəzarətində olan Bakının müsəlman 
əhalisinin həyatı ağır təhlükədə idi.  1918-ci 
il mart qırğınlarından sonra daşnaklar 
Bakıda nəyin bahasına olursa-olsun qal-
maq niyyətində idilər. Şaumyanın Leninlə 
mütəmadi məktublaşması da göstərir ki, 
bolşeviklər neftlə zəngin Bakını itirməyi 
ağıllarına belə gətirmirdilər.

Yalnız qardaş Türkiyə Azərbaycan xalqı-
nı bu ağır təhlükədən xilas edə bilərdi. 1918-
ci il iyunun 16-da Milli Şura və Müvəqqəti 
Hökumət Tiflisdən Gəncəyə köçmüşdü. 
F. Xoyskinin sədrliyi ilə yaradılmış ikinci 
Müvəqqəti Hökumət Azərbaycan dövləti 
adından qardaş Türkiyədən hərbi yardım 
istəmişdi. 

Türkiyə o illərdə düşdüyü son dərəcə 
çətin duruma baxmayaraq, 1918-ci ilin iyun 
ayında Azərbaycana Nuru paşanın koman-
danlığı altında qoşun göndərdi. Nuru paşa 
Birinci Dünyа mühаribəsi zamanı Liviyаda 
cəbhə kоmаndаnı kimi, Osmanlı və оnun 
müttəfiqlərinə qаrşı vuruşan qüvvələrlə 
döyüşlərə rəhbərlik еtmişdi. Ağır döyüşlərdə 

göstərdiyi şəxsi qəhrəmanlıqlara görə, 
1916-cı ildə “Аltın ləyаqət” ordeninə lаyiq 
görülmüşdü. 

Tale Nuru paşaya “can Azərbaycan”da 
tarix yazmaq şansı bəxş etmişdi. O, 
qeyri-adi cəsarəti, sərkərdəlik qabiliyyəti 
sayəsində adını türk xalqlarının şanlı hərb 
tarixinə fateh kimi yazdıra bildi! Nuru paşa 
müzəffər komandan kimi xalqımızın qəlbini 
əbədi fəth etdi! 

Gəlin bir anlığa xəyalən o illərə qa-
yıdaq. Türkiyənin iki qrupdan ibarət 5-ci 
Qafqaz diviziyası Gümrü–Dilican–Qazax 
istiqamətində hərəkət etdi. Birinci qrup 
iyunun 11-də, ikinci qrup isə iyunun 12-də 
Qazaxa çatdı. Türk ordusu burada yerli 
əhali tərəfindən böyük coşqu ilə qarşılan-
dı. Karpat cəbhəsindən 15-ci Çanaqqala 

diviziyası da Gəncəyə gəldi. Nuru paşanın 
komandanlığı altında Azərbaycan korpusu ilə 
birləşən bu hissələr Qafqaz İslam Ordusunu 
yaratdılar.

29 yaşlı Nuru paşanın qоşunlаrı 1918-ci 
il iyunun 17-dən sentyabrın 14-dək bir-
birinin аrdıncа uğurlu döyüş əməliyyatları 
keçirdi. İyul ayının əvvəllərində Qafqaz 
İslam Ordusu Göyçay ətrafında, əsasən, 
ermənilərdən ibarət olan Bakı Sovetinin 
hərbi qüvvələrini ağır məğlubiyyətə uğ-
ratdı və vaxt itirmədən Bakı istiqamətində 
irəlilədi. 1918-ci il iyulun sonunda milli 
qüvvələr Bakı ətrafına çatdılar.

 S.Şaumyanın başçılıq etdiyi bolşeviklər 
ölkədən qaçdılar. Bolşevikləri Bakıda “Sent-
rokaspi” diktaturası əvəz etdi. İngilislərdən 
hərbi yardım alan oyuncaq diktatura Qafqaz 
İslam Ordusunun hücumu qarşısında duruş 
gətirə bilmədi. Şiddətli döyüşlərdən son-
ra, 1918-ci il sentyabrın 15-də – Qurban 
bayramı günü Azərbaycan-Türkiyə ordu 
birləşmələri Bakını tamamilə azad etdi. 

Həmin günlər Bakı əhalisi çox sevinir, 
bayram edirdi. Görkəmli yazıçı Manaf 
Süleymanov məşhur “Eşitdiklərim, oxu-
duqlarım, gördüklərim” əsərində qəhrəman 
türk ordusunun Bakıya gəlişi barədə maraqlı 
məqamları qələmə almışdır. Yazıçının 
qeydlərindən bəlli olur ki, xalqımız xilaskar 
türk əsgərlərini həqiqətən  böyük sevinc və 
məhəbbətlə qarşılamışdır.

Lаkin Türkiyənin Birinci Dünyа 
müharibəsində məğlubiyyəti Nuru paşanın 
başladığı mərd, xeyirxah missiyanı yarıda 
qoydu. 1918-ci il oktyabrın 30-da bağlan-
mış Mudros sazişinə görə, türk orduları 
Azərbaycanı tərk etməyə məcbur oldular. 

İngilis generalı Tomson başda olmaqla 
müttəfiq orduları Bakıya gəldilər.

Nuru paşa 1920-ci il аprеl çеvrilişindən 
sоnrа dа bir qrup türk zаbiti ilə Dağıstandаn 
kеçərək gizli şəkildə Şuşayа gəlmiş, 
bоlşеviklərə qаrşı döyüşmüş, Arаn, Qa-
rabağ və Zаqаtаlа bölgələrində xаlqı 
bоlşеviklərə qаrşı üsyаnа qаldırmışdı. Sоnrа 
bir Аzərbаycаn süvаri аlаyı və bir bаtаrеyа 
ilə Türkiyəyə dönən Nuru paşa Ərzurumа 
gələrək Naxçıvan dəstəsinə qоşulmuş və 
аzаdlıq mücаdiləsində iştirаk еtmişdi. 

1923-cü ildə Nuru paşa İstanbul ətrаfındа 
dəmirtökmə fаbriki аçmışdı. İkinci Dünyа 
mühаribəsi illərində müəssisə hərbi sifаrişlə 
qumbаrа, minааtаn və sair silаhlаr istеhsаl 
еtmişdir. 1949-cu il mаrtın 2-də Nuru 
paşa silah fаbrikində bаş vеrmiş ağır qəza 
nəticəsində həlаk оldu. Güclü partlayış 
nəticəsində Nuru paşanın cəsədini tapmaq 
mümkün olmadı. 

Sonda bir daha vurğulamaq istərdik 
ki, xalqımızın Nuru paşaya olan sevgi və 
ehtiramı sonsuzdur, heç vaxt azalmayıb və 
azalmayacaq. Xalq  şairi Nəriman Həsənzadə 
“Nuru paşa” poemasında yazıb: 

“Nuru paşa at belində
Türkiyədən – Qarsdan gəlir.
“Azərbaycan” deyə-deyə,
Yaralanmış aslan gəlir...”

Bəli, qəhrəman türk sərkərdəsi, fateh 
Nuru paşa hər zaman xalqımızın qəlbində 
yaşayacaq. 

M.ABDULLAYEV,  
“Xalq qəzeti” 

Azərbaycan Respublikası Nazirlər Kabinetinin Qərarı
№ 335          Bakı şəhəri, 12 sentyabr 2020-ci il

“Dövlət məktəbəqədər təhsil müəssisələrində 
təhsilalanların sosial müdafiəsi Qaydası”nın 
təsdiq edilməsi haqqında” Azərbaycan Respub-
likası Nazirlər  Kabinetinin 2017-ci il 29 dekabr 
tarixli 622 nömrəli Qərarında dəyişiklik edilməsi 
barədə

Azərbaycan Respublikası Konstitusiyasının 119-cu 
maddəsinin səkkizinci abzasını rəhbər tutaraq Azərbaycan 
Respublikasının Nazirlər Kabineti qərara alır:

Azərbaycan Respublikası Nazirlər Kabinetinin  2017-ci 
il 29 dekabr tarixli 622 nömrəli Qərarı (Azərbaycan 
 Respublikasının Qanunvericilik Toplusu, 2017, № 12  

(II kitab), maddə 2567; 2020, № 4, maddə 480) ilə təsdiq 
edilmiş “Dövlət məktəbəqədər təhsil müəssisələrində 
təhsil-alanların sosial müdafiəsi Qaydası”nın  2.1.11-ci 
yarımbəndinin sonunda nöqtə işarəsi nöqtəli vergül 
işarəsi ilə əvəz edilsin və aşağıdakı məzmunda 2.1.12-ci 
yarımbənd əlavə edilsin:

“2.1.12. “Təhsil haqqında” Azərbaycan  Respublikasının 
Qanununa uyğun olaraq psixoloji xidmət təşkil olunur və 
“Psixoloji yardım haqqında” Azərbaycan Respublikası 
Qanununun tələblərinə riayət edilməklə psixoloji yardım 
həyata keçirilir.”.

Əli ƏSƏDOV 
 Azərbaycan Respublikasının Baş Naziri

Azərbaycan və İran nazirləri Astaraçay üzərində  
yeni körpünün tikintisinə dair müzakirələr aparıb

Danışıqlarda Astaraçay üzərində yeni 
avtomobil yolu körpüsünün və piyada 
keçidinin tikintisi ilə bağlı görüləcək işlər 
müzakirə olunub. Sözügedən körpünün ti-
kintisinin həyata keçirilməsi üçün müqavilə-
hüquq bazasının yaradılması məqsədilə 
Hökumətlərarası Anlaşma Memorandumu 
layihəsi üzrə işlərin sürətləndirilməsinə dair 
razılığa gəlinib. 

Qeyd edək ki, son illərdə Azərbaycanla 
İran arasında avtomobil nəqliyyatı ilə 
ikitərəfli və tranzit yükdaşımalarının həcmi 
artıb. Hazırda istifadə olunan Astaraçay 
üzərindəki avtomobil yolu körpüsünün 
istismar müddəti başa çatdığı üçün As-
tara (Azərbaycan Respublikası) – Astara 
(İran İslam Respublikası) sərhəd-keçid 
məntəqəsinin ərazisində, Astaraçay üzərində 
yeni avtomobil yolu körpüsünün və piyada 
keçidinin tikintisi zərurəti yaranıb.

Videogörüşdə, həmçinin iki ölkə ara-
sında nəqliyyat əlaqələri, “Şimal–Cənub” 
Nəqliyyat Dəhlizi, İran ərazisində həyata 
keçirilən layihələr, gələcəkdə yükdaşımala-
rın inkişaf etdrilməsi məsələləri müzakirə 
olunub.

Sonda tərəflər COVID-19 pandemiyası 
şəraitində keçirilən onlayn müzakirələrin 
tezliklə ənənəvi görüşlərlə əvəz olunacağına 
ümidvar olduqlarını bildiriblər.

AZƏRTAC

Müzəffər komandan – Nuru paşa!

Ermənistan iriçaplı pulemyotlarla  
sutka ərzində atəşkəsi 32 dəfə pozub

Ermənistan silahlı qüvvələrinin bölmələri 
cəbhənin müxtəlif istiqamətlərində iriçaplı pulem-
yotlardan da istifadə etməklə sutka ərzində atəşkəs 
rejimini 32 dəfə pozub.

Müdafiə Nazirliyindən verilən məlumata görə, 
Ermənistan Respublikası Berd rayonunun Ay-
qepar, Mosesqex və Çinari kəndlərində yerləşən 
mövqelərdən Tovuz rayonunun Əlibəyli, Ağ-
dam, Koxanəbi və Əsrik Cırdaxan kəndlərində, 
Çəmbərək’krayonunun Cil kəndində yerləşən 

mövqelərdən Gədəbəy rayonu ərazisindəki adsız 
yüksəkliklərdə yerləşən mövqelərimiz atəşə tutulub.

Tərtər rayonunun işğal altında olan Göyarx, 
Çiləbürt, Ağdam rayonunun Yusifcanlı, Füzuli 
rayonunun Qaraxanbəyli, Qorqan, Horadiz, Cəbrayıl 
rayonunun Mehdili kəndləri yaxınlığında, həmçinin 
Tərtər, Ağdam və Xocavənd rayonları ərazisindəki 
adsız yüksəkliklərdə yerləşən mövqelərdən də 
 ordumuzun mövqeləri atəşə tutulub.

“Xalq qəzeti”

Azərbaycanda koronavirus infeksiyasından  
104 nəfər sağalıb, 76 yeni yoluxma faktı qeydə alınıb 

 � Azərbaycan Respublikasında koronavirus infeksiyasından daha 104 nəfər 
müalicə olunaraq sağalıb, 76 yeni yoluxma faktı qeydə alınıb. Nazirlər Kabineti yanında 
Operativ Qərargahdan verilən məlumata görə, COVID-19 üçün götürülən analiz 
nümunələri müsbət çıxmış 2 nəfər vəfat edib. 

Hazırkı dövrədək ölkəmizdə 38 min 403 
nəfərin koronavirus infeksiyasına yoluxması 
faktı müəyyən edilib. Onlardan 35 min 860 nəfər 
müalicə olunaraq sağalıb, 564 nəfər vəfat edib. 

Aktiv xəstə sayı 1979 nəfərdir. Ötən müddət 
ərzində 1 milyon 13 min 108 test aparılıb. 
 Bugünkü test sayı isə 3630-dur.

“Xalq qəzeti”

“Ermənistan öz cinayətlər 
ssenarisini davam etdirir”

Komitə sədri qeyd edib ki, süni şəkildə 
Qarabağda demoqrafik vəziyyəti dəyişməklə 
status-kvonu qorumaq, işğalın nəticələrini qəbul 
etdirmək ücün yerli və köçürülən erməniləri 
“yeni ərazilər uğrunda yeni müharibə” doktri-
nasının girovu kimi istifadə etmək sələflərinin 
“yolunu” davam etdirən Paşinyan iqtidarının 
faşist ideologiyasına əsaslanan təcavüzkar 
siyasətindən qaynaqlanır. Müxtəlif səbəblərdən 
ev-eşiyini itirmiş insanların həyatını (hətta onlar 
erməni olsalar belə) alver predmetinə çevirmək, 
yeri gəldikdə onları çeşidli yollarla öz siyasi və 
iqtisadi maraqları naminə qurban verməkdən 
belə çəkinməyən Ermənistan hökuməti bunun-
la indiyədək insanlıq və bəşəriyyət əleyhinə 
törətdiyi cinayətlərin sırasına yenilərini də əlavə 
etməkdədir.

B.Muradova deyib ki,  Ermənistan öz 
cinayətlər ssenarisini davam etdirir: Lakin tarix və 
zaman hər şeyi olduğu kimi dəyərləndirir və belə 
cinayətlər cəzasız qalmır: “Hər birimizin getdikcə 
daha aydın dərk etdiyimiz bir həqiqət də var ki, 
Azərbaycan xalqı və dövləti bu kimi beynəlxalq 
cinayətlərə qarşı daha dözüm və səbr göstərmək 
niyyətində deyil. Hakimiyyətə gəlmək üçün xanı-
mı Anna Akopyanla birlikdə əyninə geyindikləri 
“sülh göyərçinləri” libasını hərbi formaya 
dəyişərək Azərbaycan ərazisində Kalaşnikov av-
tomatı ilə əzələ nümayiş etdirməklə sülh prosesini 
birdəfəlik basdıran Paşinyan nəinki sələfləri ilə, 
eləcə də beynəlxalq hüququ ayaqlar altına alaraq 
onunla bir sırada dayanmağı seçənlərlə birlikdə 
bu törətdiklərinə görə cavab verəcəklər.

Anar TURAN, “Xalq qəzeti”

Ermənistan hər zaman qonşuluğunda olan ölkələrin 
ərazisinə və tarixi-mədəni irsinə iddialar irəli sürmüşdür. Qonşu 
xalqlara qarşı son 100 il ərzində aparılan ekspansiya siyasətinin 
növbəti təzahürü Livandan erməni ailələrinin Azərbaycanın 
işğal altında olan Dağlıq Qarabağ ərazisinə köçürülməsidir. 
Bu fikirləri Ailə, Qadın və Uşaq Problemləri üzrə Dövlət 
Komitəsinin sədri Bahar Muradova bildirib.

Dünən Gürcüstandan daha 
350 nəfər ölkəyə gətirilib. On-
lardan 97-si Azərbaycan, 245-i 

Gürcüstan, 4-ü Rusiya, 2-si 
Qazaxıstan, 1-i Türkiyə, 1 nəfəri 
isə Ukrayna vətəndaşıdır.

Təxliyə olunanlar artıq 
Gürcüstanda koronavirusa qarşı 
testlərdən keçiblər. COVID-19 
virusu aşkarlanmayan şəxslərə 
48 saat müddətində qüvvədə 
olacaq arayışlar verilib. 
Həmin şəxslər Azərbaycanın 
 Gürcüstandakı Səfirliyinin 
qarşısından xüsusi marşrutlarla 
"Qırmızı körpü" sərhəd-keçid 
məntəqəsinə gətirilib.

Daha 350 nəfər Gürcüstandan 
Azərbaycana təxliyə edilib

Daha 350 nəfər Gürcüstandan 
Azərbaycana təxliyə edilib

Xarici ölkələrdəki Azərbaycan vətəndaş-
larının ölkəyə gətirilməsi davam etdirilir.

Nəqliyyat, Rabitə və Yüksək Texnologiyalar naziri 
 Ramin Quluzadə ilə İran İslam Respublikasının Yol-
lar və Şəhərsalma naziri Məhəmməd Eslami arasında 

virtual görüş keçirilib.Nazirlikdən bildirilib ki, görüşdə 
hər iki ölkənin Xarici İşlər nazirliklərinin nümayəndələri 
də iştirak ediblər.Videobağlantı zamanı iki ölkə arasın-
da nəqliyyat sahəsində əməkdaşlığın hazırkı vəziyyəti və 
 inkişaf perspektivlərinə dair fikir mübadiləsi aparılıb.

